
Tu Bishvat Alegre!

Malgrado ke el invierno ainda
no se eskapo, kon sus luvias,
aires i nuves grizes, ya puedemos
sintir la primavera aserkandose.

Este mes selebbramos Tu Bishvat.
En el pasado, este dia sinyalo el
Rosh Ashana de los arvoles.
Durante el sieklo pasado, Tu
Bishvat resivio una mueva
sinyifikasion, i se izo, komo lo
konosemos oy, la fiesta de la
natura, ke simboliza rejenerasion.

El enfloresemiento de los arvoles
de almendra mos aviza ke la
natura renase i se renueva,
despues, o realmente en medio,
del fuerte invierno.

Todo esto mos deve enkoraijar,
kuando pensamos sovre el futuro
de muestra lingua: siempre
devemos kreer ke el ladino fiene
las fuersas interioras, ke lo
ayuden a sovrebivir, subsistir,
renaser i renovarse!

Arvolikos de Almendra

(Tomada del livro Vini Kantaremos - una

koleksion de kantes djudeo-espanyoles ke

fue kreada por Matilda Koen Sarano i
publikada por la Autoridad del Ladino)

Arvolikos d'almendra ke yo planti
Por los tus ojos vedrolis

Dame lesensia ninya ke yo por ti
Ke yo por ti me muero yo

Ke yo por ti (3) me muero yo

Por una ninya ermoza me vo murir
La su puerta kero avrir

La puerta de mi kerida ya se avrio
De lagrimas ya se incho

Ke yo...

S'incheron mis ombros i mis brasos
De los tuyos entrensados

Komo la primavera ansi salio

La bella ninya ke amo yo

Ke yo...

Ermoza sos kerida en kantida
A fi dezeo alkansar

Si yo no te alkanso mi kerida
Mi vida te vo emprezentar

Ke yo...

En el ultimo numero de Aki

Yerushalayim:

Existio un "Toledo de las tres
kulturas"?

El lugar de las mujeres en el
mundo de los anusim.

El testamento de Colon.

| otros artikolos mas!

Para abonarse, yama al
02- 5795504
Vijita el sitio de la revista:

www.aki-yerushalayim.co.il

"Kale sembrar -

para rekoltar."

